
ABSTRAK 

 

 

Kajian penyelidikan ini meliputi kefahaman dan keberkesanan peranan komunikasi 

visual dalam menyampaikan mesej visual foto kepada masyarakat mengenai kegiatan 

penderaan kanak-kanak di Malaysia. Tujuan penggunaan visual foto digunakan adalah 

sebagai satu instrument dalam mendidik dan memberi kesedaran kepada masyarakat 

terutamanya ibu bapa tentang penderaan kanak-kanak di Malaysia. Kajian ini 

menggunakan gabungan kualitatif dan kuantitatif. Model Kari Killen yang digunakan 

untuk menerangkan dunia kanak-kanak serta dunia kanak-kanak luar diubahsuai 

untuk berkait rapat dengan elemen seni dan prinsip rekabentuk yang sesuai tentang isu 

penderaan kanak-kanak. Sampel kajian melibatkan seramai dua puluh tujuh orang 

kanak-kanak yang didera dan lima orang pegawai psikologi di Jabatan Kebajikan 

Masyarakat Malaysia. Kajian lapangan dilakukan di enam buah negeri berdasarkan 

kepada bilangan kes dera tertinggi direkodkan sepanjang penyelidikan dilakukan. 

Manakala instrumen pemerhatian, temu bual, borang kaji selidik dan visual foto 

digunakan sebagai tatacara pengumpulan data. Dapatan data daripada temu bual, 

pemerhatian dan soal selidik serta visual foto digunakan untuk membangunkan enam 

poster berkaitan penderaan kanak-kanak. Enam keping sampel poster ini digunakan 

sebagai pameran kepada masyarakat terutamanya ibu bapa dalam memberi kesedaran 

tentang penderaan kanak-kanak di Malaysia. Kajian mendapati bahawa, medium 

visual foto yang digunakan sebagai pendekatan dalam menyampaikan mesej positif 

kepada masyarakat terutamanya ibu bapa, ianya juga memberi kesan emosi tentang 

penderaan kanak-kanak yang berlaku di Malaysia. Implikasi kajian menunjukkan 

visual foto perlu diperbanyakkan untuk menyampaikan mesej berkaitan penderaan 

kanak-kanak dalam usaha mendidik dan memberi kesedaran kepada masyarakat. 

THE EFFECTIVENESS IN PHOTO VISUALS  OF CHILD ABUSE IN 

SPREADING AWARENESS AND EDUCATING THE CITIZENS  

OF MALAYSIA. 

 

 

 

ABSTRACT  

 

 

 

The purpose of this research was to identify as well as to understanding the effective 

role of photo visuals in exposing, educating as well as spreading awareness among 

Malaysians on child abused activities. Photo visuals was used as an instrument to 

raise awareness and acts as a medium to educate people, especially parents in 

Malaysia on the child abuse activities. A combination of qualitative and quantitative 

research methods were used in this research. Meanwhile, model from Kari Killen 

whereby modification with element and principles of art was used in order to 

elaborate the inner and outer childhood life with relevance to child abuse in this 

research. The sample for this case study involves twenty seven children who have 

been abused and five psychology experts from Jabatan Kebajikan Masyarakat 

Malaysia. This sample were chosen based on the highest records of child abuse cases 

in Malaysia that has been held in six different states. Interviews, observations, surveys  

have been conducted and photo visuals were used as tools to collect data. Findings 

from interviews, observations and surveys were used to create six posters which 

exemplifies child abuse that were also used for exhibition to public, mainly targeting 

on parents in spreading awareness on child abuses activities. The implication of this 

research in photo visual should be prolonged as parents and public at large supported 

the idea in educating and spreading awareness on child abuse in Malaysia. 

LGY  Loh Guan Lye  

NGO  Non Governmental Organization 

OKU  Orang Kurang Upaya 

U.N  United Nations 

UNICEF United Nations Children's Emergency Fund 

USM  Universiti Sains Malaysia 

UPSI  Universiti Pendidikan Sultan Idris  

SPSS         Statistical Programme For Social Sciences 

SUHAKAM Suruhanjaya Hak Asasi Manusia Malaysia 

VCD  Video Compact Disk 

WCC  Women’s Center for Change Penang  

PENDAHULUAN 

 

 

 

 

1.1 Pengenalan 

 

Seni fotografi terhasil dari timbulnya nilai estetika dan perasaan kagum 

terhadap sesuatu imej. Setiap insan yang tahu menilai keindahan serta 

mempunyai perasaan kagum terhadap sesuatu pemandangan, rupa bentuk atau 

objek akan tahu menilai antara seni dan dokumentasi. (Sriwahyuni Syaiful, 

2007: 4) 

 

Beberapa dekad yang lalu fotografi dikenali sebagai satu dokumentasi rakaman yang 

asli yang boleh membawa penonton yang melihatnya seakan-akan berada di tempat 

kejadian atau alam lain. Barret (1986) menjelaskan sesetengah imej yang dirakam, 

sememangnya bertujuan untuk dijelaskan maksud disebalik imej tersebut. Manakala 

menurut Douglas dalam Zakia (2009), fotografi bertindak sebagai alat berkomunikasi 

sebagai satu produk dan hasil keinginan dan minat seseorang kepada orang ramai. 

Istilah fotografi telah diperkenalkan pertama kali oleh Sir John Herschel pada tahun 

1839 (Yekti, 2003). Kekuatan mengintrepretasikan sesuatu seni visual itu 

dipersembahkan dan mesej yang diterima serta diproses dengan baik dekenali sebagai 

visual literasi.  

 

Selain menggunakan medium fotografi, fungsi rangkaian komunikasi 

memainkan peranan penting dalam penyelidikan ini. Komunikasi ialah bagi 

mengekalkan sesuatu hubungan baik dari yang dekat dan jauh. Misalnya, Rezki dan 

Sapora (2010) berpendapat, tujuan komunikasi adalah untuk memahami insan lain, 

kejadian dan peristiwa. Manakala Asiah, Irkhaniza dan Mohamed Sharif (2008) 

mencadangkan, selain agama yang menjadi asas penting dalam kehidupan seseorang, 

komunikasi merupakan titik tolak untuk setiap individu mengekspresi atau berkongsi 

pengalaman dengan individu lain. 

 

 Seperti yang diketahui umum, negara Malaysia sejak beberapa tahun ini 

dilambakkan dengan pelbagai kisah sensasi kes penderaan kanak-kanak yang amat 

meruntun hati. Menurut Shahril (2016) dalam Kosmo Online sebanyak 16,287 kes 

telah dilaporkan di Jabatan Kebajikan Masyarakat dari tahun 2008 hingga 2015. 

Menurut Rohani, Menteri Pembangunan Wanita, isu penderaan kanak-kanak semakin 

meningkat setiap tahun dan isu keselamatan kanak-kanak semakin membimbangkan. 

Tambahnya lagi sejumlah 1,854 kes dilaporkan pada  tahun 2010, manakal 1,975 kes 

pada tahun 2011, 2,157 kes 2012 dan 2,346 kes pada tahun 2013 menurut Shahril 

(2016) di dalam Kosmo Online. Masalah sosial ini amat membimbangkan masyarakat 

dan kerajaan, secara tidak langsung memberi impak kepada mereka yang terlibat 

dalam isu kes penderaan kanak-kanak (Muhammad Sharif dan Nur Diyana, 2012). 

Kanak-kanak adalah aset penting penyambung kepada pembangunan masa hadapan 

negara (Utusan, 2016). 

 

Menurut portal rasmi Kementerian Pembangunan Wanita, Keluarga dan 

Masyarakat, kanak-kanak didefinisikan sebagai seseorang yang di bawah umur 18 

tahun seperti yang termaktub dalam Akta Kanak-Kanak 2001 (Kpwkm.com, 2010). 

Mankala penderaan kanak-kanak dirujuk sebagai satu pencabulan atau pelanggaran 

yang serius kepada hak kanak-kanak dan pengabaian didefinasi sebagai satu 

kegagalan yang serius dari segi kesihatan, pendidikan, perkembangan emosi, nutrisi, 

tempat perlindungan (Kpwkm.com, 2010). Unicef Malaysia (2004) menyatakan 

kerajaan Malaysia telah mengambil komitmen dalam memberi perlindungan kepada 

kanak-kanak melalui beberapa konvensyen yang telah ditandatangani antaranya : 

 

I. Konvensyen Hak Asasi Kanak-kanak : 19 Mac 1995 

II. Konvensyen Penghapusan Semua Bentuk Diskriminasi terhadap Wanita: 4 

Ogos 1995 

III. Konvensyen Pertubuhan Buruh Antarabangsa 138 (umur minimum untuk 

diambil bekerja) : 1997 

IV. Konvensyen Pertubuhan Buruh Antarabangsa 182 (bentuk buruh kanak-kanak 

yang paling teruk): 10 November 2000 

V. Konvensyen menentang Jenayah Terancang Transnasional : 26 September 

2002 

1.2 Permasalahan Kajian 

 

Fotografi antara medium seni dan saluran media komunikasi paling berkesan diera 

teknologi ini. Banyak manfaat yang boleh diperolehi dari sekeping visual foto yang 

telah dirakam. Dalam pemerhatian penyelidik, jika dilihat dari aspek kes penderaan 

kanak-kanak di Malaysia, jarang sekali elemen penggunaan foto digunakan dalam 

memyampaikan maklumat kepada orang ramai. Menurut Golden (2015) fungsi otak 

manusia mengambil masa yang agak lama untuk memproses maklumat yang 

menggunakan teks atau percakapan berbanding penggunaan imej hanya mengambil 

masa selama 0.25 saat untuk memproses maklumat. Dan sesetengah sumber 

mencadangkan bahawa sumber berkaitan visual diproses sebanyak 60,000 ribu kali 

lebih cepat berbaning teks. Ini menjelaskan mengapa sesetengah dikalangan kita akan 

mengulang kembali membaca ayat yang sama berulang-ulang dan mungkin ada 

sesetengah yang hanya merenung halaman buku yang sama tanpa mengerti apa yang 

sedang dibacanya (Golden, 2015). 

 

Masalah penggunaan teks bagi menyampaikan maklumat tidak hanya tertakluk 

kepada bidang sosial malah perubatan. Dalam artikel ‘Patient Education and 

Counseling 2006”, Houts, Doak, Doak dan Loscalzo (2006) menerangkan dalam 

bidang perubatan juga penggunaan teks didalam risalah bagi menyampaikan 

maklumat kepada orang ramai dan sering tidak diendahkan dan ada dikalangan 

mereka yang langsung tidak membaca risalah tersebut. Sesetengah pesakit atau ahli 

keluarga juga tidak mengendahkan kehadiran pegawai bertugas dalam bidang 

kesihatan yang sepatutnya menerangkan sesuatu masalah atau penyakit kepada 

mereka, disebabkan keadaan mereka yang stres, kecelaruan, keliru dan kurang faham 

tentang apa yang sedang dibincangkan dan diterangkan. Salah satu sumbangan visual 

dalam bidang perubatan adalah menggunakan visual untuk menarik perhatian dalam 

penyampaian maklumat untuk mudah diingati oleh pesakit dan ahli keluarga (Houts, 

Doak, Doak dan Loscalzo, 2006) 

 

Dalam penyelidikan ini, selain permasalahan kekurangan visual foto 

digunakan antara sebab lain ialah komunikasi dalam permasalahan kes penderaan 

kanak-kanak di Malaysia. Teknologi yang semakin canggih menjadikan komunikasi 

antara ibu bapa dan anak-anak semakin menjarak. Apabila sesebuah hubungan 

menghadapi masalah, berlakulah perselisihan faham dan ketegangan hidup maka 

anak-anak menjadi mangsa kepada ibu bapa melepaskan kemarahan dan kebencian. 

 

 

Rajah 1.1. Membentuk keperibadian kanak-kanak mengikut syariat Islam Sumber: 

       Kosmo Online (2014) 

   

 

 


